
Gịnị ka purobayọtịịkịsị nwere ike Gịnị ka purobayọtịịkịsị nwere ike 
imere gị?imere gị?
Purobayọtịịkịsị nwere ikikere ịkwado ahụike n’ụzọ
dị iche iche
• Nyere usoro ahụ ji alụ̣so ọrịa ọgụ aka ịrụ ọrụ nke ọma
• Kwado mgbari nri site n’ ịkụrisi nri ụfọdụ nke anyị 

enweghị ike ịgbari
• Gbochie irighiri nje ndị na-emerụ ahụ n’ikpa ike
• Mepụta vitamiini nakwa kwado ahụ ịmịkọrọ ihe ndozi 

ahụ si n’erimeri 

Ụfọdụ purobayọtịịkịsị nwere ike:
• Nye aka belata afọ ọsịsa nke ọgwụ ogbunje butere
• Nye aka lekọta nsogbu nke mgbari nri
• Nye aka belata afọ mgbu na ụ́gwọ̀ n’ụmụaka a   

mụrụ ọhụrụ
• Nye aka na mgbari nri lakụtoosu
• Gwọọ afo ọsịsa na-efe efe 
• Belata ọdachi maọbụ ogologo mgbe nke ọrịa 

ozuruọha na-efe efe, gụnyere ọwa okukuume, 
mgbịrịafọ na ọwa ọtụ 

Purobayọtịịkịsị

Nhọrọ purobayọtịịkịNhọrọ purobayọtịịkị
Mara purobayọtịịkị gị. Purobayọtịịkịsị ka a na-amata 
sitena ụdị na ụdị ha dịka òtù (jenusu), ọdịdị (spishiizi) na 
nke ọ bụ kpọmkwem (streenu) (iji maa atụ, Lactobacillus 
acidophilus ABC). Ngwaahịa nke ọbụla ga-egosịpụtarịrị 
njirimara nke ọ bụ kpọmkwem (streenu)

Were nke ọ bụ kpọmkwem tụlekọrịta uru ị chọrọ.
Ọ bụghị nke ọ bụ kpọmkwem niile bụ otu ihe. Hụ 
usprobioticguide.com maọbụ probioticchart.ca.

Ole ọ ha dị oke mkpa. Hụkwa na yabụ ngwaahịa 
nwere o pekata mpe ogogo purobayọtịịkịsị e jiri mee 
ihe ọmụmụ ihe. Nke ka n’ọnụọgụ apụtaghị na ọ ka 
mma. Ogogo nke ihe dị ndụ na purobayọtịịkịsị bụ 
nke a ga-enyerịrị site n’ụbọchị, ọnwa na afọ (deeti)
‘ọ kachasị dị mma’ (n’abụghị oge e mepụtara ya).

Enyemakanri ka ọ bụ nri? Nke ka mkpa karịa 
enyemakanri ma nri bụ inweta purobayọtịịkị nke ọ bụ 
kpọmkwem (streenu) dị ire nakwa n’ole oriri ya dị ire. 
Ụfọdụ yugọọtụ, mmiriaraehi gbakara agbaka na nri 
ụfọdụ ndị ọzọ nwere ike nwee purobayọtịịkịsị. Chọọ 
purobayọtịịkịsị e tinyekwuru, depụtakwa n’ahu ihe 
e jiri tinye ya, nakwa nri nke dabara adaba n’ụdị ihe 
oriri nke ezigbo ahụike gị.     

Nri ndị ọzọ gbakara agbaka? Yugọọtụ e mere nke 
ọma nwere nje bakịtịrịa dị ndụ ga-enwe ike inye 
aka na mgbarinri lakụtoosu, mana ọ bụghị nri niile 
gbakara agbaka nwere ngwakọ irighiri nje dị ndụ 
zuru ihe a kpọrọ purobayọtịịkị. Lee ISAPPscience.
org/fermented-foods

Nchekwa. Purobayọtịịkịsị anaghị enye ọtụtụ mmadụ 
nsogbu ọ bụla, mana gị na dibịa nlekọta ahụike gị 
kparịta ụka ma ọ bụrụ na ị na-arịa ọrịa na-aghasa 

usoro ahụ ji alụ̣so ọrịa ọgụ maka 
nchedo ahụike, nwee ajọ orịa 
apụtaghị ihe, nwee mkpụmkpụ 
mgbịrịafọ, maọbu tupu e nye ya 
nwa a mụrụ ọhụrụ.

Gịnị bụ purobayọtịịkịsị? Gịnị bụ purobayọtịịkịsị? 
Ndị sayensị kọwara purobayọtịịkịsị dị ka irighiri 
nje dị ndụ (maịkuroọganịzịm) nke, mgbe e 
nyere ha ole zuru oke, ha enye onye ahụ uru 
n’ọnọdụ ahụike ya. Ha nwere ike nyere nje 
bakịtịrịa ndị anyị na ha bi aka, ọ kachasị mgbe 
nje bakịtịrịa anyị nwere ihe ịmaaka, iji maa atụ 
site n’ọgwụ ogbunje, erighi ezigbo nri maọbụ 
ime njem. Purobayọtịịkịsị dị n’ọtụtụ nri nakwa 
erimeri enyemaka nri.


